
மூர்க்கனும் முதலையும் கொண்டது விடா - இதில் இரு திணையுங் கலந்து இழிவினல் விட வென அஃறிணை முடிபைப் பெற்றன - இங்கு இழிவு.
பால்
தானும் தன் தையலும் தாழ் சடையோன் ஆண்டி லனேல் - இதில் ஆண் பாலும் பெண் பாலுங் கலந்து சிறப்பினுல் ஆண்டிலன் என்னும் ஆண்பால் முடியைப் பெற்றன. பெண் ணி னு ம் ஆ ண் உயர்ந்தமை இங்கே சிறப்பு.
தோழனும் தானும் வந்தான். தோழியும் தானும் வந்தாள். என ஒருமை முடிபையும் ஏற்கும்.
այrւլ
கறியுஞ் சோறும் உண்டான். மாலையும் முடியும் கவித்தான்- இவற்றில் வெவ்வேறு வினைகளுக்குரிய பல பொருட்கள் கலந்து சிறப்பினுல் உண்டான், கவித்தான் என ஒரு பொருளுக்குரிய வினை முடிபைப் பெற்றன. உண்ணல் என்னும் வினைக்குரிய சோறு தின்னல் என்னும் வினைக்குரிய கறியினும் தலைமை யுடைமையும், கவித்தல் என்னும் வினைக்குரிய முடி சூடுதலென்னும் வினைக்குரிய மாலையினும் தலைமை யுடைமையும் இங்கே சிறப்பு. –
"திணைகளும், பால்களும் வெவ்வேறு வினை களுக்குரிய பல பொருட்களும் கலந்து ஒரு தொடராக வருவனவாயின் அவை சிறப்பிலுைம், மிகுதியிலுைம், இழிவிலுைம் ஒரு முடிபைப் பெறுவனவாம்." குத்திரம்:
'திணைபால் பொருள் பல விரவின. சிறப்பினும்
மிகவினும் இழிபினும் ஒருமுடி பினவே”

